1. აქვს თუ არა ქვეყანას უცხოელ ვიზიტორებთან დაკავშირებული ტუბერკულოზის მართვის პოლიტიკა?

მოსარგებლეთა კატეგორიის გაფართოვება მნიშვნელოვანია ტუბერკულოზზე სრულყოფილი კონტროლისა და დაავადების გავრცელების შემცირებისთვის. ამ მიზნით, გარდა საქართველოს მოქალაქეებისა, პროგრამა მოიცავს ასევე, საქართველოში მყოფი ბაქტერიაგამომყოფი (მგბ+) პირების მკურნალობასაც. ამასთან, საქართველოს მთავრობის 2019 წლის 31 დეკემბრის N674 დადგენილებით დამტკიცებული ,,ტუბერკულოზის მართვის’’ სახელმწიფო პროგრამის მოსარგებლეებს, 2020 წლის 13 აგვისტოს N500 დადგენილების შესაბამისად, დაემატა ,,საქართველოს შინაგან საქმეთა სამინისტროს მიგრაციის დეპარტამენტის მიმღები და დროებითი განთავსების ცენტრებში მყოფი უცხოელები, კანონმდებლობით გათვალისწინებული იდენტიფიკაციის დამადასტურებელი დოკუმენტის არქონის მიუხედავად’’. 

2. ქვეყნის დონეზე, ტუბერკულოზის მიმართულებით, ხდება  თუ არა და როგორ ხდება უცხო ქვეყნის მოქალაქეებისგან მოსალოდნელი რისკების შეფასება და ანალიზი? 
·    რა მექანიზმი არსებობს უცხო ქვეყნის მოქალაქეებზე ტუბერკულოზის დაავადების შესახებ ინფორმაციის მოსაპოვებლად?
1 კითხვის პასუხიდან გამომდინარე, სკრინიგის შედეგად გავიგებთ დაავადება დაუდასტურდება თუ არა,  სხვა წინასწარი დადგენის მექანიზმი არ გვაქვს.

·     არსებობს თუ არა რისკის შეფასების რაიმე კონკრეტული მიდგომა/მექანიზმი? მაგალითად: ტუბერკულოზის რამდენი შემთხვევა გამოვლინდა მაღალი გავრცელების ქვეყნებიდან შემოსული უცხო ქვეყნის მოქალაქეებისგან, რამდენი საქართველოს მოქალაქე დაინფიცირდა შედეგად, რა ხარჯების გაწევა უწევს სახელმწიფოს ამ მიმართულებით.
შესაძლებლია მხოლოდ, რომ მივიღოთ მონაცემი განმახორციელებლისგან კონკრეტულ პერიოდში რამდენი ბაქტერიაგამომყოფი (მგბ+) პირი დაფინანსდა და რა თანხა გადაირიცხა დაწესებულებაში. 
სხვა საინტერესო მონაცემების მიღება შეიძლება მიგრაციის საერთაშორისო ორგანიზაციის კვლევიდან - სომხეთში, აზერბაიჯანსა და საქართველოში ტუბერკულოზის და აივ-ის რისკი მიგრანტებისთვის Regional Migrant Health Survey on Tuberculosis and HIV and Health Service Response for Migrants in Armenia, Azerbaijan and Georgia  (https://georgia.iom.int/ge).

3. ტუბერკულოზის მართვის სახელმწიფო პროგრამის 2020 წლის აგვისტოს ცვლილების მიხედვით, მოსარგებლეებს დაემატა საქართველოს შინაგან საქმეთა სამინისტროს მიგრაციის დეპარტამენტის მიმღები და დროებითი განთავსების ცენტრებში მყოფი უცხოელები, კანონმდებლობით გათვალისწინებული იდენტიფიკაციის დამადასტურებელი დოკუმენტის არქონის მიუხედავად. ამ მიმართულებით როგორ დაიგეგმა და მიმდინარეობს პროცესი?
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ გაითვალისწინა საქართველოს შინაგან საქმეთა სამინისტროს მიგრაციის დეპარტამენტის თხოვნა (2020 წლის 23 ივნისის MIA 9 20 01385636 წერილი), რომელიც ეხებოდა მიგრაციის დეპარტამენტის დროებითი განთავსებისა და თავშესაფრის მაძიებელთა მიმღებ ცენტრებში განთავსებული თავშესაფრის მაძიებელი პირებისა და კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგის შესაძლებლობას.
,,2020 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2019 წლის 31 დეკემბრის N674 დადგენილებით დამტკიცებული 2020 წლის ჯანმრთელობის დაცვის სახელმწიფო პროგრამების (მათ შორის ,,ტუბერკულოზის მართვის’’ პროგრამის) მოსარგებლეები არიან საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები. შესაბამისად, თავშესაფრის მაძიებელი პირები, ისედაც სარგებლობენ ტუბერკულოზის მართვის სახელმწიფო პროგრამის სერვისებით, ხოლო რაც შეეხება კანონიერი საფუძვლის გარეშე მყოფი უცხო ქვეყნის მოქალაქეების ტუბერკულოზზე სკრინინგს (მოწოდებული ინფორმაციით, პროგნოზი-წელიწადში 100 ადამიანი), წარმოდგენილი ცვლილებით აღნიშნული კატეგორიაც გახდა ტუბერკულოზის მართვის სახელმწიფო პროგრამის მოსარგებლე, რაც მნიშვნელოვანია ტუბერკულოზზე სრულყოფილი კონტროლისთვის. 
[bookmark: _GoBack]ამ ეტაპზე მიგრაციის დეპარტამენტსა და ,,ტუბერკულოზის მართვის’’ სახელმწიფო პროგრამით გათვალისწინებული მომსახურების მიმწოდებელ ერთ-ერთ დაწესებულებას,  კერძოდ, სს ტუბერკულოზისა და ფილტვის დაავადებათა ეროვნულ ცენტრს შორის, მიმდინარეობს მუშაობა ტუბერკულოზზე გამოსაკვლევი პირების სკრინინგის ტექნიკურ დეტალებზე.  


